
Президент почтасынан 

Оқытушылар мен студенттер алғысы шексіз 

Мемлекет басшысы Нұрсұлтан Назарбаевтың атына «2009 жылдың жоғары оқу орнының үздік оқытушысы» грантының иегерлері, барлығы 56 жоғары оқу орнының 200 оқытушысы қол қойған хат келді.

Хат авторлары мемлекеттік грант есебінен шетелдердің озық оқу орындарында тағылымдамадан өтіп, біліктіліктерін арттыруларына, ғылыми-зерттеу жұмыстарын тиімді жүргізулеріне зор мүмкіншілік тудырған Елбасының қамқорлығына шексіз ризашылықтарын айтады. 

Сонымен қатар, грант иегерлері арасынан Президентке жеке өз атынан хат жолдаған Астана қаласындағы С.Сейфуллин атындағы Қазақ агротехникалық университетінің оқытушысы, профессор Майра Кенжеболатова: «Білім – ғылым саласындағы осынау игі шара – мемлекеттік деңгейде, Сіздің тарапыңыздан жүргізіліп отырған көреген саясаттың айқын бір көрінісі. Өйткені, білім мен ғылымға жасалған қамқорлық – елдің даму болашағының кепілі», - деген пікірін білдірді.
